
rendu tous les deuoirs funebres il fut mis dans
vn petit Caueau au milieu de 1'eglise, ou il repose
coe l'ange tutelaire de nos missions des outaouas.
Les sauunages viennent prier souuent sur son tombeau
et po? n'en pas dire d'auantage vne jeune fille agée
de 19 a 20 ans que le feu p. auoit Instruite, et qui
fut baptisée 1'an passé estant tombée malade et
s'estant adressée au p. nouuel po? estre saignée, et
prendre quelques remedes le p. luy ordonna po?
toute medecine de venir pendant 3 Jours dire vn
pater et trois aues sur le tombeau du p. marquette,
ce qu’elle fit et auant le 3¢ Jour elle fut guerie sans
saignée, et sans aucuns autres remedes.

Le p. Jaques marquette de la pro*. de champagne,
est mort a 1'age de 38 ans dont il en a passé 21 en la
Compagnie, scauoir 12 en france et g en Canada. Il
fut enuoyé dans les’missions des algonquins supe-
rieurs qu'on nome outaouacs, et y a trauaillé auec vn
Zelle qu'on doit atendre d'un ho¢. qui s'est proposé
st. f. xauier po? le mode/le de sa vie et de sa mort.
I1 a imité ce grand S. non seulement par la diuercité
des langues barbares qu'il a aprises mais aussi par
I'estendue de son Zel/e qui luy a faict porter la foy
Jusques a I’extremité de ce nouueau monde, et a pres
de 800 lieiies d'icy dans les forets ou jamais le nom
de J. C. n’aunoit esté anoncé.

I1 a tousjours demandé a Dieu de finir sa vie dans
ces laborieuses missions et de mourir au milieu des
bois coe son cher s'. xauier dans vn abandon g
de toutes choses. Il Interposoit tous les Jours po?
cela les merites de J. C. et l'interssession de la
vierge Immaculée; po? laquelle il auoit vne rare
tendresse.



